პროექტი

საქართველოს ეკონომიკისა და მდგრადი განვითარების მინისტრის, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის და საქართველოს ფინანსთა მინისტრის
ერთობლივი ბრძანება N
2020 წლის ...... ქ. თბილისი
„საერთაშორისო სატვირთო გადაზიდვების განმახორციელებელი ავტოსატრანსპორტო საშუალებების მძღოლების (გარდა ტრანზიტისა) ეპიდემიოლოგიური კონტროლისა და კარანტინის წესების“ დამტკიცების შესახებ

„ნორმატიული აქტების შესახებ“ საქართველოს ორგანული კანონის მე-9 მუხლისა და „იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის N322 დადგენილებით დამტკიცებული „იზოლაციისა და კარანტინის წესების“ მე-2 მუხლის მე-8 პუნქტის შესაბამისად, ვბრძანებთ:
მუხლი 1. 
დამტკიცდეს თანდართული „საერთაშორისო სატვირთო გადაზიდვების განმახორციელებელი ავტოსატრანსპორტო საშუალებების მძღოლების (გარდა ტრანზიტისა) ეპიდემიოლოგიური კონტროლისა და კარანტინის წესები.“
მუხლი 2. 
ძალადაკარგულად გამოცხადდეს „სახმელეთო გზით საერთაშორისო სატვირთო გადაზიდვების განმახორციელებელი, საქართველოს მოქალაქეობის მქონე მძღოლების თვითიზოლაციაში, თვითიზოლაციის მიზნით მოწყობილ სივრცესა (ტირპარკსა) და საკარანტინე სივრცეში მოთავსების, მათ მიერ საქართველოს ტერიტორიაზე გადაადგილების (გარდა ტრანზიტისა) და შესაბამისი ინფრასტრუქტურის მოწყობის წესის“ დამტკიცების შესახებ“ საქართველოს ეკონომიკისა და მდგრადი განვითარების მინისტრის, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის და საქართველოს ფინანსთა მინისტრის 2020 წლის 25 მაისის №1-1/198 ერთობლივი ბრძანება (www.matsne.gov.ge, 310000000.22.024.016641).
მუხლი 3. 
1. ეს ბრძანება ამოქმედდეს გამოქვეყნებისთანავე.
1. ამ ბრძანების მოქმედება გავრცელდეს 2020 წლის 30 მაისიდან წარმოშობილ სამართლებრივ ურთიერთობებზე, „ნორმატიული აქტების შესახებ“ საქართველოს ორგანული კანონის 24-ე მუხლის გათვალისწინებით.

	საქართველოს ეკონომიკისა და მდგრადი განვითარების მინისტრი

საერთაშორისო სატვირთო გადაზიდვების განმახორციელებელი ავტოსატრანსპორტო საშუალებების მძღოლების (გარდა ტრანზიტისა) ეპიდემიოლოგიური კონტროლისა და კარანტინის წესები


მუხლი 1. ზოგადი დებულებები და გამოყენების სფერო. 
1. საერთაშორისო სატვირთო გადაზიდვების განმახორციელებელი ავტოსატრანსპორტო საშუალებების მძღოლების (გარდა ტრანზიტისა) ეპიდემიოლოგიური კონტროლისა და კარანტინის წესები (შემდგომ - „წესები“) განსაზღვრავს, საერთაშორისო სატვირთო გადაზიდვების განმახორციელებელი საქართველოს მოქალაქეობის მქონე მძღოლების ახალი კორონავირუსით გამოწვეული ინფექციის (COVID-19) ეპიდემიოლოგიური (ეპიდემია, პანდემია, ეპიდემიური აფეთქება) კონტროლისა (ეპიდემიოლოგიური კონტროლი) და საკარანტინე სივრცეში (კარანტინი) მოთავსების, მათ მიერ საქართველოს ტერიტორიაზე გადაადგილების წესს და ამ წესების აღსრულებისათვის შესაბამისი უწყებების ფუნქციებს. ეს წესები ასევე განსაზღვრავს საერთაშორისო სატვირთო გადაზიდვების განმახორციელებელი უცხო ქვეყნის მოქალაქეობის მქონე მძღოლის ეპიდემიოლოგიური კონტროლის წესს.
2.  ეს წესები არ ვრცელდება საქართველოს ტერიტორიაზე ტრანზიტულად მოძრავი სატვირთო ავტოსატრანსპორტო საშუალებების მძღოლებზე. 

მუხლი 2. საქართველოს საბაჟო საზღვარზე გასატარებელი ღონისძიებები.
1. მებაჟე-ოფიცერი საერთაშორისო სატვირთო გადაზიდვის განმახორციელებელ ავტოსატრანსპორტო საშუალების მძღოლს (შემდგომ - „მძღოლი“) განუმარტავს, საქართველოს ტერიტორიაზე შემოსვლის, გადაადგილებისა და სავალდებულო კარანტინისთვის დადგენილ წესებს, პირობებსა და ვადებს.

2. საქართველოს ტერიტორიაზე შემოსვლისას მძღოლები ექვემდებარებიან თერმულ სკრინინგს. აღნიშნული თერმული სკრინინგის შედეგად, მაღალი ტემპერატურის დაფიქსირების შემთხვევაში უცხო ქვეყნის მოქალაქეობის მქონე მძღოლი არ დაიშვება საქართველოს ტერიტორიაზე, ხოლო საქართველოს მოქალაქეობის მქონე მძღოლი გადაყვანილ იქნება შესაბამის ცხელების ცენტრში, სადაც განხორციელდება მისი სპეციფიკური ლაბორატორიული პოლიმერაზული ჯაჭვური რეაქციის (PCR) ტექნოლოგიით ახალ კორონავირუსზე (COVID-19) ტესტირების მიზნით, შესაბამისი ბიოლოგიური მასალის აღება. აღნიშნული მძღოლი ტესტირების პასუხის მიღებამდე განთავსდება საკარანტინე სივრცეში.	Comment by Erekle Kezherashvili: სასურველია ჯანდაცვის სამინისტრომ მიუთითოს ზუსტი სამართლებრივი დასახელება ცხელების ცენტრების. #322 დადგენილების #2 და #3 დანართებით გათვალისწინებული კლინიკები ხომ არ იგულისხმება?	Comment by Erekle Kezherashvili: ჩემს ხელთ არსებული ინფორმაციით ეს არის პოზიცია რომელზეც იქნა გადაწყვეტილება მიღებული. ამიტომ ამ ფორმულირებას ვაკეთებ.
3. საბაჟო გამშვებ პუნქტზე (გარდა „სარფისა“) შემოსვლის შემდეგ, თუ თერმული სკრინინგის შედეგად არ დაფიქსირდა მაღალი ტემპერატურა, მძღოლი ექვემდებარება ახალ კორონავირუსზე (COVID-19) ტესტირებას ანტიგენზე და ანტისხეულზე შესაბამისი ეპიდემიოლოგის მიერ სპეციალურ სამედიცინო პუნქტში. 
4. საბაჟო გამშვებ პუნქტ „სარფიდან“ შემოსული მძღოლი, ავტოსატრანსპორტო საშუალებასთან ერთად, გადაყვანილი იქნება „ადლიის“ საბაჟო კონტროლის ზონაში, სადაც შესაბამისი ეპიდემიოლოგის მიერ განხორციელდება მძღოლის ახალ კორონავირუსზე (COVID-19) ტესტირება ანტიგენზე და ანტისხეულზე.

მუხლი 3. ახალ კორონავირუსზე (COVID-19) ტესტირების შედეგები
1. მძღოლის  ინფორმირებას ახალ კორონავირუსზე (COVID-19) პირველადი ტესტირების (ანტისხეულზე და ანტიგენზე) შედეგის შესახებ, ახდენს საქართველოს ფინანსთა სამინისტროს სსიპ - შემოსავლების სამსახური (შემდგომ - სსიპ შემოსავლების სამსახური).
2. პირველადი ტესტირების შედეგად, ახალი კორონავირუსის (COVID-19) დადასტურების შემთხვევაში სსიპ - შემოსავლების სამსახურის მიერ ხორციელდება მძღოლის გადაყვანა შესაბამის ცხელების ცენტრში, სადაც განხორციელდება მისი სპეციფიკური ლაბორატორიული პოლიმერაზული ჯაჭვური რეაქციის (PCR) ტექნოლოგიით ახალ კორონავირუსზე (COVID-19) ტესტირების მიზნით, შესაბამისი ბიოლოგიური მასალის აღება. აღნიშნული მძღოლი ტესტირების პასუხის მიღებამდე განთავსდება საკარანტინე სივრცეში. 	Comment by Erekle Kezherashvili: აქ დასაზუსტებელია: უცხო ქვეყნის მოქალაქეობის მქონე მძღოლიც უნდა გადავიყვანოთ ცხელების ცენტრში თუ მას დაუდასტურდა კოვიდ19 პირველადი ტესტირების შედეგად და PCR ტექნოლოგიით დამატებით გავტესტოთ?
მეორე ვარიანტია თუ ანტიგენზე და ანტისხეულზე დაუდასტურდა კოვიდ-19, მაშინ დაუყოვნებლივ დატოვოს საქ. ტერიტორია.

წარმოდგენილი რედაქციით უცხო ქვეყნის მძღოლიც გაიტესტება და გთხოვთ მიაქციოთ ყურადღება.	Comment by Tamar Gabunia: კოვიდზე საეჭვო და დადასტურებული შემთხვევის უკან დაბრუნება სამედიცინო დახმარების გარეშე ეწინააღმდეგება საზოგადოებრივი ჯანდაცვის საერთაშორისო წესებს- ასეთ დროს უცხო ქვეყნის მძღოლის მკურნალობაც მოგვიწევს. შესათნხმებელი იქნება უცხო ქვეყნის მოქალაქე მძღოლების მკურნალობის ანაზღაურების საკითხი. 
3. ამ მუხლის მე-2 პუნქტის შესაბამისად, მძღოლის ცხელების ცენტრში გადაყვანის თაობაზე  ინფორმაციის აღრიცხვას ახორციელებს სსიპ - შემოსავლების სამსახური, ხოლო მძღოლის ხელახალი ტესტირების და მისი შედეგების თაობაზე ინფორმაცია აისახება საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სსიპ - დაავადებათა კონტროლისა და საზოგადოებრივი ჯანმრთელობის ეროვნული ცენტრის (შემდგომ - სსიპ - დაავადებათა კონტროლისა და საზოგადოებრივი ჯანმრთელობის ეროვნული ცენტრი) მიერ.
4. სსიპ - შემოსავლების სამსახური, ამ მუხლის მე-2 პუნქტის შესაბამისად, მძღოლის ცხელების ცენტრში გადაყვანის თაობაზე ინფორმაციას აწვდის ტვირთის მფლობელს/იმპორტიორს ან/და მძღოლის დამსაქმებელს, ასეთის არსებობის შემთხვევაში. 
5. სსიპ - შემოსავლების სამსახური ვალდებულია უზრუნველყოს იმ სატრანსპორტო საშუალების სათანადო დეზინფექცია, რომლის მძღოლსაც ტესტირების შედეგად დაუდასტურდება ახალი კორონავირუსით (COVID-19) ინფიცირება.

მუხლი 4. მძღოლის საკარანტინე სივრცეში განთავსება და საკარანტინე სივრცის დატოვება
1. თუ ტესტირების შედეგად არ გამოვლინდა ახალი კორონავირუსით (COVID-19) ინფიცირების შემთხვევა და საქართველოს მოქალაქეობის მქონე მძღოლი არ დატოვებს საქართველოს ტერიტორიას შესაბამისი ტესტირებიდან 72 საათის განმავლობაში, აღნიშნული მძღოლი ექვემდებარება საკარანტინე სივრცეში განთავსებას 14 დღის განმავლობაში.
2. საქართველოს მოქალაქეობის მქონე მძღოლს უფლება აქვს დატოვოს საკარანტინე სივრცე:
ა) საქართველოში შემოსვლიდან 14 დღის გასვლის შემდეგ;
ბ) შემდეგი საერთაშორისო სახმელეთო გადაზიდვის განხორციელების მიზნით, ამ მუხლის მე-5 პუნქტის გათვალისწინებით.
3. თუ საქართველოს მოქალაქეობის მქონე მძღოლი არ გეგმავს ქვეყნიდან გასვლას შემდეგი საერთაშორისო სახმელეთო გადაზიდვის განხორციელების მიზნით, ქვეყანაში შემოსვლიდან 60 საათის ვადაში ვალდებულია აღნიშნულის თაობაზე შეატყობინოს საქართველოს ეკონომიკისა და მდგრადი განვითარების სსიპ - სახმელეთო ტრანსპორტის სააგენტოს (შემდგომ - სსიპ - სახმელეთო ტრანსპორტის სააგენტო). ასეთ შემთხვევაში სსიპ - სახმელეთო ტრანსპორტის სააგენტო მძღოლს განუსაზღვრავს შესაბამის საკარანტინე სივრცეს და იქ გამოცხადებისთვის აუცილებელ გონივრულ ვადას, პირის ფაქტობრივი საცხოვრებელი მისამართის ან მისი ფაქტობრივი ადგილსამყოფელის გათვალისწინებით.
4. საქართველოს ეკონომიკისა და მდგრადი განვითარების სამინისტროს სსიპ - საქართველოს ტურიზმის ეროვნული ადმინისტრაცია ვალდებულია  სსიპ - სახმელეთო ტრანსპორტის სააგენტოს მიაწოდოს ინფორმაცია საკარანტინე სივრცეების (შესაბამისი სასტუმროების), მათ შორის ადგილების რაოდენობის, თაობაზე.
5. ამ მუხლის მე-2 პუნქტის „ბ“ ქვეპუნქტის შესაბამისად, მძღოლს შეუძლია საკარანტინე სივრცის დატოვება მხოლოდ ახალი ტესტირების შემდეგ, თუ მის შედეგად არ გამოვლინდება ახალი კორონავირუსით (COVID-19) ინფიცირების შემთხვევა.


მუხლი 5. სპეციალური სამედიცინო პუნქტები 
1. “სპეციალური სამედიცინო პუნქტი“ - საბაჟო გამშვებ პუნქტზე, საზღვაო ნავსადგურში ან საბაჟო კონტროლის ზონაში განთავსებული დროებითი სამედიცინო პუნქტი, სადაც განთავსებულია ახალ კორონავირუსზე (COVID-19) ტესტირების სათანადოდ ჩასატარებლად (ანტიგენზე და ანტისხეულზე) ყველა საჭირო აღჭურვილობა. სპეციალური სამედიცინო პუნქტები, მათ შორის განთავსდება შემდეგ საბაჟო გამშვებ პუნქტებში: „წითელი ხიდი“, „ყაზბეგი“, „სადახლო-საავტომობილო“, „სარფი“, „ნინოწმინდა“, „კარწახი“, „ვალე“ და ლაგოდეხი“.
2. ამ წესების შესაბამისად, სპეციალურ სამედიცინო პუნქტში მძღოლის ტესტირებას განახორციელებს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს მიერ გამოყოფილი და გადამზადებული ეპიდემიოლოგი.	Comment by Tamar Gabunia: მძღოლის ტესტირებას შემოსავლების სამსახურის ეპიდემიოლოგი არ ახორციელებდა? შეიცვალა ეს პრაქტიკა? სამინისტროს მიერ ეპიდემიოლოგის გამოყოფა რას ნიშნავს? უნდა დავაკონტრაქტოთ ეპიდემიოლოგები ამ მიზნით? სამინისტროსთან ერთად უნდა მიეთითოს დაავადებათა კონტროლის ცენტრი. 
3. სპეციალურ სამედიცინო პუნქტებში შესაბამისი ეპიდემიოლოგების რაოდენობა განისაზღვრება საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს მიერ საქართველოს ფინანსთა სამინისტროს სსიპ - შემოსავლების სამსახურთან შეთანხმებით.
4. სპეციალური სამედიცინო პუნქტების უზრუნველყოფას ტესტირების ჩასატარებლად საჭირო საშუალებებით, მათ შორის პირადი დაცვის აღჭურვილობით და დისტანციური თერმომეტრებით, ახორციელებს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.	Comment by Tamar Gabunia: ლოჯისტიკა მარაგების მართვის გადავიტანოთ დაავადებათა კონტროლის ცენტრზე - სამინმისტროსთვის მარაგების მართვა არაა ნორმალური ფუნქცია. 

მუხლი 6.  პასუხისმგებლობა
1. იმ შემთხვევაში თუ საქართველოს მოქალაქეობის მქონე მძღოლი დაარღვევს ამ წესების მე-4 მუხლით დადგენილ ვადებსა და მოთხოვნებს, აღნიშნულის თაობაზე სსიპ - სახმელეთო ტრანსპორტის სააგენტო ან სსიპ - შემოსავლების სამსახური ინფორმაციას აწვდის საქართველოს შინაგან საქმეთა სამინისტროს, რის საფუძველზეც საქართველოს მოქალაქეობის მქონე მძღოლი დაჯარიმდება საქართველოს კანონმდებლობით დადგენილი წესის შესაბამისად. აღნიშნულის შემდგომ, ხდება სამართალდამრღვევი პირის გადაყვანა საკარანტინე სივრცეში.
2. იმ შემთხვევაში თუ მძღოლმა საკარანტინე სივრცე დატოვა სსიპ - სახმელეთო ტრანსპორტის სააგენტოსთან შეუთანხმებლად, ან  მის მიერ დაირღვა აღნიშნულ სივრცეებში იზოლაციის წესები, ან სსიპ სახმელეთო ტრანსპორტის სააგენტოს მიერ განსაზღვრულ გონივრულ ვადაში არ გამოცხადდა საკარანტინე სივრცეში მძღოლს დაეკისრება პასუხისმგებლობა საქართველოს კანონმდებლობის შესაბამისად.


































განმარტებითი  ბარათი

„საერთაშორისო სატვირთო გადაზიდვების განმახორციელებელი ავტოსატრანსპორტო საშუალებების მძღოლების (გარდა ტრანზიტისა) ეპიდემიოლოგიური კონტროლისა და კარანტინის წესების“ დამტკიცების შესახებ“ საქართველოს ეკონომიკისა და მდგრადი განვითარების მინისტრის, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის და საქართველოს ფინანსთა მინისტრის ერთობლივი ბრძანების პროექტზე

ინფორმაცია სამართლებრივი აქტის შესახებ
პროექტის შემუშავება განპირობებულია ქვეყანაში ახალი კორონავირუსის (COVID-19) შესაძლო გავრცელების აღკვეთის მიზნით შესაბამისი ღონისძიებების გასატარებლად.
ქვეყანაში შექმნილი ვითარებიდან გამომდინარე, დღის წესრიგში დადგა  საერთაშორისო სატვირთო გადაზიდვების განმახორციელებელი უცხო ქვეყნისა და საქართველოს მოქალაქეობის მქონე მძღოლებისათვის შესაბამისი რეგულაციების შემუშავება, რათა თავიდან იქნეს აცილებული ვირუსის გავრცელების საფრთხე, ვინაიდან ზემოაღნიშნულ პირებს გადაადგილება უწევთ სხვადასხვა სახელმწიფოების ტერიტორიაზე.
პროექტი დეტალურად ასახავს, როგორც საერთაშორისო სატვირთო გადაზიდვების განმახორციელებელი მძღოლების უფლებებსა და ვალდებულებებს, ასევე, საკარანტინე სივრცეში განთავსების ვადებს და წესებს და სახელმწიფო უწყებათა ფუნქციებს.
პროექტის მიღება ხელს შეუწყობს მძღოლებისათვის საკარანტინე სივრცეში გადაყვანისა და მათი საქმიანობის საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს მიერ გაცემული რეკომენდაციების შესაბამისად განხორციელებას. 

სამართლებრივი აქტის პროექტის მიღებით გამოწვეული საფინანსო ეკონომიკური შედეგების გაანგარიშება
პროექტით გათვალისწინებული ღონისძიებების დაფინანსება განხორციელდება შესაბამისი სახელმწიფო უწყებების სახსრებით და დაკავშირებული არ არის სახელმწიფო ბიუჯეტიდან დამატებითი სახსრების გამოყოფასთან. პროექტის მიღება არ არის დაკავშირებული სახელმწიფოს მიერ ახალი ფინანსური ვალდებულებების აღებასთან.

სამართლებრივი აქტის პროექტის მოსალოდნელი შედეგები
პროექტით, განისაზღვრება საერთაშორისო სატვირთო გადაზიდვების განმახორციელებელი ავტოსატრანსპორტო საშუალებების მძღოლების (გარდა ტრანზიტისა) ეპიდემიოლოგიური კონტროლისა და კარანტინის წესები, რომელიც მოიცავს როგორც მძღოლის უფლებებსა და ვალდებულებებს, ასევე, ზემოაღნიშნული წესის შესრულების მიზნით ჩართული უწყებების ფუნქციებს. ამდენად, პროექტის განხორციელების შემთხვევაში უზრუნველყოფილი იქნება საერთაშორისო სატვირთო გადაზიდვების განმახორციელებელი მძღოლების, მათი ოჯახის წევრებისა და მთლიანად საზოგადოების დაცვა ახალი კორონავირუსის (COVID-19) შესაძლო გავრცელებისაგან.
   
პროექტის მიმართება ევროკავშირის სამართლებრივ აქტებთან
პროექტის მიღება არ გამომდინარეობს „ერთი მხრივ, საქართველოსა და, მეორე მხრივ, ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან და არ ეწინააღმდეგება მათ.

სამართლებრივი აქტის განხორციელების ვადები 
პროექტის განსახორციელებლად არ არის გათვალისწინებული სპეციალური ვადები.

სამართლებრივი პროექტის ავტორი და წარმდგენი
პროექტის ავტორები და წარმდგენები: საქართველოს ეკონომიკისა და მდგრადი განვითარების სამინისტრო; საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო და საქართველოს ფინანსთა სამინისტრო.

